
POESÍA VASCONGADA 

G ABON-GABEKO ARTZAI-KANTA, 
JOSE MARIA ANABITARTE-K IDATZIA 

Artzayak datoz 
oju t'irrintzi 
mendiyan barrena 
Jesus-i eskeintzera 
beren biyotz dena. 

Gabaren illunketak 

guztiz argiturik 
aingeruchuak jechi 

dirade zerutik, 

esanaz estitazun 

aundiyez beterik: 
Jesus jayo zaigula 

gu salbatziatik. 

Artzayak datoz, etc. 

Belen-go portalia 

zakarra len zana 
orain ikusten degu 

guztizko laztana, 

t’anchen choko chokuan 

lastuan etzana 
¡zeru eta lurretan 
kabitzen ez dana! 

Artzayak datoz, etc. 

Zoragarrizkua da 

arren arpegiya, 

ikusi utsarekiñ 

erotzen da iya, 

munduko edertazuna 

bai, guzi guziya 

utsa da ikustian 

arren far-irriya. 

Artzayak datoz, etc. 

Ama Birjiñak, Jesus 
daka bere onduan 

¡zein egon litekean 
alako lekuan! 

Egizko naitasuna 

guretzat dago an 

¡Alako naitasunik 

ez dago munduan! 

Artzayak datoz, etc. 

Jose, buru-churiya 
biyen gordezari, 

oberik iñolare 

ez liteke arki. 

Bere laguntzarekin 

genduke guk aski 
Jose gurekin bada 

ez gerade gaizki. 

Artzayak datoz, etc. 

Jesus berotu nairik 

beya ta astua 
biyak egiten dute 

Alegiñ naikua. 

Ez du nai, ez Jesus-ek 
bero orlakua 

nai du gure chinparta 

naitasuneskua. 

Artzayak datoz, etc. 


